
21. Тій кулыйт, што ляй цялхканч поарсійт: іель коньт; кіе конт, тэт лянч антанч судэ вуэлла.

22. А мун цялкам тійе, юкке сіентней вильлес элэ пусьтійт, лянч антанч судэ вуэлла; а кіе цялхк вильлис: рака, лянч антанч синедріон вуэлла; а кіе цялхк: міелхемес, лянч антанч тол-атту.

23. Нит, буди тон путтах иджант лайх волтра, и тампе муштьях, што тонэ виль юрт тонэ вуэста мыйт-ни;

24. Кудь тогэ лайхант волтар эвте и мэнэ, эвтель мырдэд вильлійнант, и танна пуэдэ, путь лайхант.

25. Мырдэд пакьійнант вактамп, кон тон соныйн лях варэст вял, што тоныйн паккэй ій антчи тонэ судья, а судь ій антчи тонэ слушья и тонэ іет ыштхехчиш турма.

26. Вуйкест тонне сарнам: тон тампет ык піезь; кун тон ык авьт маηемус тяηкне.

27. Тій кулыйт што ляй сарнманч поарсійт: іель туешт блудэ.

28. А мун тійе цялкам: кіе кяхч нызан-олмо элэ тахтмужійнис, сон уже ряхктувуй соныйн куткійнис.

29. Буди тонэ уэльгис-піель чальм тонэ вык ряхка; рутте сонэ мянда и суэхпе иджесант паго: тэн-гуэйк што пурямп лянч тонне, што тонст эхт рувь майкьяхч, а ій лихче пук тонэ роηкь суэхпьянч атто.

30. І буди тонэ уэльгис-піель кит тонэ вык ряхка; чуп сонэ іерс сайя, и суэхпе иджесант; тэн гуэйк што лянч пурямп тонне што майкьяхч эхт рувь тонст а ій пук лихче тонэ роηкь суэхпьянч атто.

31. Цялхканч ли нит-же, што буди кіе раткьинч иджес капгест, ань ант сонне раткьем-кирь.

32. А мун цялкам тійе: кіе раткай капгестес іерес віерасвудэ гіеччен, мэн блудэ гуэйк; сон вык сонэ

